
Maggi 
um ellis­
akfør á 
Kuba

Nøvn síða 8

Eyðun 
C. Joensen 
áttati

Hvar gongur markið, tá tað al­
menna fer í beinleiðis kapping við 
privata vinnulívið?

Tann spurningurin er reistur, 
eftir at almenna felagið Atlantsflog 
fríggjadagin kunngjørdi, at felagið 
fer at byggja eitt stórt hotell í Havn 
– eitt hotel, sum er størri enn Før­
oya higartil størsta hotel, Hotel 
Føroyar.

– Vantandi gistingarmøguleikar 
eru í løtuni ein fløskuhálsur fyri 
menning av bæði føroyskari flog­
ferðslu og ferðavinnu, sigur al­
menna flogfelagið í tíðindaskrivi 
fríggjadagin. 

Tað er uttan iva nakað um tað, 
at gistingarmøguleikarnir ikki eru 

nóg nøktandi, men vit hava fleiri 
privat feløg í vinnuni – og fleiri 
teirra eru í gongd og fara í gongd 
við útbyggingar. 

Í løtuni vita vit um, at Hotel 
Føroyar skal byggjast út. Vit vita, 
at Hotel Tórshavn skal byggjast 
út. Vit vita, at Smyril Line fer at 
byggja eitt stórt hotell í Havn í 
næstum. Um ársskiftið keypti 
Smyril Line eisini Hotel Hafnia, 
sum frammanundan hevur keypt 
grannaognina sunnanfyri, soleiðis 
at hotell kann byggjast út enn 
meira. 

Hotel Streym hevur keypt 
grannaognina yvir við Strond og 
er í ferð við at byggja hana um til 

hotel. Tí er stórur vøkstur á gist­
ingarhúsøkinum – ein vøkstur, 
sum skal fíggja hesar privatu verk­
ætlanir.

Tað ljóðar eitt sindur øvugt, men 
undanfarna borgarliga landsstýrið 
»tjóðartók« Atlantsflog, sum javn­
aðarlandsstýrið frammanundan 
hevði privatiserað. Tí er Atlantsflog 
nú aftur eitt alment partafelag.

Og tað at tað er eitt alemnt 
partafelag hevur stóran týdning, tí 
almenna partafelagið kann at kalla 
ikki fara á húsagang – hvussu illa 
tey so húsast, tí landsstýrið sum 
eigari má altíð taka um endan.

Vit kundu eins væl ímyndað 
okkum, at landsstýrið nú tók ta 

støðu, at landsstýrið keypti eitt 
uppsjóvarskip fyri at fáa stóra 
vinningin beint í landskassa. Ella 
at landsstýrið fór at ala og útflyta 

laks. Ella at landsstýrið keypti 
eina heilsølu og fór at kappast á tí 
økinum eisini.

Tað er ikki uppgávan hjá landi­
num at reka vinnulív. Tað hava vit 
privatar íleggjarar til.

Er tað liberali politikkurin hjá 
Framsókn, at tað almenna nú skal 
kappast við gistingarhúsini?

Tann avgerðin kann so ikki hava 
verið tikin uttan vælsignilsi frá 
Poul Michelsen.

Landið í kapping við hotellini

Lars Løkke Ras­
mussen, forsæt­
isráðharri, verður 
gestur á lands­
fundinum, sum 
verður 10. mars

Flokkurin skrivar í fráboð­
an, at landsfundurin verð­
ur »fjølbroyttur og spenn­
andi«. At Bárður S. Nielsen, 
floksformaður, verður í 
politiska brennideplinum, og 
at um kvøldið verður veitsla.

Bárður S. Nielsen skipar 
politiskt kjak. Hann nemur 
m. a. við ovurstóra raksturin, 
samgongan stendur fyri. Eis­
ini hvussu flokkurin vil end­
urreisa grundarupphæddina 
í fólkapensjónini, og hvussu 
Føroyar kunnu gerast eitt 
ríkari samfelag fyri øll. 

Stjórnarskipanin er á 
skrá, m. a. hetta, at Tjóðveldi 
vil hava hana at standa om­
an fyri Grundlógina.

Fólk fáa høvi at gera við­
merkingar og at seta ting­
manningini spurningar.

Forsætisráðharrin, Lars 
Løkke Rasmussen fer at 

halda røðu og bera flokki­
num eina politiska heilsan.

Fundurin verður leygar­
dagin 10. mars 2018, kl. 08.30-
15.30, á Hotel Hafnia í Tórs­
havn, og um kvøldið kl. 19.00 
verður veitsla.

Sum partur av skránni 
verða framløgur um virðis­
øking í útflutningsvinnuni 
og viðgerðartrygd fyri allar 
føroyingar.

Jens Pauli Petersen frá 
Faroe Origin fer at greiða frá 
avbjóðingum í flakavinnuni, 
og hann fer eisini at greiða 
frá meirvirking, rakstri, sølu 

og marknaði, og hvussu Før­
oyar kunnu gerast matvøru­
framleiðari heldur enn at 
vera rávøruframleiðari.

Janus Thomsen frá Trygd 
fer at greiða frá, hvørjar 
møguleikar føroyingar hava 
fyri at tekna privatar trygg­
ingar og soleiðis fáa skjótari 
sjúkraviðgerð. Hetta er eitt 
ískoytið til verandi viðgerðir 
í sjúkrahúsverkinum.

 

Løkke vitjar landsfundin 
hjá Sambandsflokkinum

Øll privatu hotellini í Havn 
byggja út í hesum døgum

Lars Løkke Rasmussen, forsætisráðharri og formaður í 
Vinstra verður við á landsfundi Sambandsfloksins 10. mars

Unglingar tóku 
burtur veg­
bungu

Tíðliga leygarmorgunin 
vórðu tríggir unglingar 
tiknir fyri at hava skrúvað 
eina vegbungu í Sandavági 
leysa og tikið hana burtur. 

Løgreglan fekk fráboð­
anina um fimm tíðina leyg­

armorgunin. Løgreglubilur 
var í økinum, og stutt eftir 
steðgaði løgreglan bilinum, 
sum teir tríggir unglingarnir 
vóru í.

Koyrt varð aftur á staðið, 
har vegbungan var skrúvað 
av. Unglingarnir fingu boð 
um at seta bunguna upp á 
pláss aftur, og tað varð gjørt.

Teir tríggir unglingarnir 
fáa bót fyri brot á politivið­
tøkurnar.

Stjólu vegbungu 
í Sandavági

Tórshavn Tórsgøta 1, 100 Tórshavn
tel. 341800, post@sosialurin.fo

Suðuroy tel. 375364, tel. 228814,
aki@sosialurin.fo, dagfinn@sosialurin.fo

Haldarar, sum ikki hava fingið blaðið, kunnu ringja
tel. 341818 frá kl. 8.00 til 20.00 og boða frá.

